
周术忽妻崔氏〈元史列女傳崔氏周术忽妻也丁亥歲從术忽官平陽金来將攻城堯之。下令官屬。〉

〈妻子敢匿者死。持术忽以使事在上黨。崔氏急即抱㓜子禎以詭計自言於將。將信之。使軍吏書其臂出之。崔氏曰。婦人臂使人執而書。非禮也。以〉

〈金賂吏。使書之紙。吏曰。吾知汝誠賢婦。然令不敢違。命崔自揎䄂。吏懸筆而書焉。既出有言其詐者將怒命追之。崔與禎伏土窖三日得免。既與木〉

〈忽會未幾木忽以病亡。崔年二十九。即大慟柩前。誓不更嫁。斥去麗飾。放散婢僕。躬自紡績。有權貴使人諷求娶輙自爬毁其面不欲生。四十年未〉

〈嘗妄言笑預吉會。治家教子有法。人比古烈婦云。〉

崔鸎鸎〈元禛長慶集崔鸎鸎傳唐貞元中有張生者性温茂。美風容。内秉堅孤。非禮不可入。或朋從游宴擾雜其間。他人〉

〈皆汹汹拳拳。若將不及。張生容順而已。終不能亂。以是年二十三未嘗近女色。知者詰之。謝而言曰。登途子非好色者是有淫行余真好色者。而適〉

〈不我值。何以言之。大凡物之尤者。未嘗不留連於心。是知其非忘情者也。詰者識之。無幾何。張生遊於蒲。蒲之東十餘里有僧舍曰普救寺。張生寓〉

〈焉。適有崔氏孀婦將歸長安。路出於蒲。亦止兹寺。崔氏婦鄭女也。張出於鄭緒其親乃異派之從母。是歲渾瑊薨於蒲。有中人丁文雅不善於軍。軍〉

〈人因䘮而擾。大掠蒲人。崔氏之家。財産甚厚。多奴僕。旅寓惶駭。不知所託。先是張與蒲。將之黨有善。請吏護之。遂不及於難。十餘日廉使杜確將天〉

〈子命。以統戎節令於軍。軍由是戢。鄭厚張之德甚。因飾饌以命張。中堂坐之。復謂張曰。姨之孤婺未忘提擕㓜稚。不幸屬師徒大潰。實不保其身。弱〉

〈子㓜女。猶君之生也。豈可比常恩幾。今俾以仁兄禮奉見。冀所以報恩也。命其子曰歡郎。可十餘歲。容甚温美。次命女出拜爾兄。爾兄活爾。久之辭〉

〈疾。鄭怒曰。張兄保爾之命。不然爾且虜矣。能復逺嫌乎。久之乃至。常服睟容。不加新飾。垂鬟黛接。雙臉斷紅而已。顔色艷異。光輝動人。張驚爲之禮。〉

〈因坐鄭傍。以鄭之抑而見也。凝睇怨絶。若不勝體。問其年紀。鄭曰。今天子甲子歲之七月。於今貞元庚辰生十七年矣張生稍以詞導之。不對。終〉

〈席而罷張自是惑之。願致其情。無由得也。崔之婢曰紅娘生𥝠爲之禮者數四。乗間遂道其裏。婢果驚沮。潰然而奔。張生悔之。翌日婢復至。張生乃〉


〈羞而謝之。不復云所求矣婢罔謂張曰。郎之言所不敢言。亦不敢泄。然而崔之族姻。君所詳也。何不因其德而求娶焉。張曰予始自孩提。性不苟合〉

